
 
A- A А+  

РЕПУБЛИКА СЕВЕРНА МАКЕДОНИЈА МИНИСТЕРСТВО ЗА ВНАТРЕШНИ РАБОТИ

Политика за приватност | Политика за колачиња

 

Секој упад и злоупотреба на веб страницата на МВР е казнив по член 251 од КЗ на Република Северна Македонија

Министерство за внатрешни работи на Република Северна Македонија, ул.Димче Мирчев бр.9, 1000 Скопје.

тел: +389 (0)2 3 117 222 факс: (02)3112468 е-пошта: kontakt@moi.gov.mk

Изработено од Унет
 

 МИНИСТЕРСТВОМИНИСТЕРСТВО АНАЛИЗИ И СТАТИСТИКИАНАЛИЗИ И СТАТИСТИКИ ПРОЕКТИ И КАМПАЊИПРОЕКТИ И КАМПАЊИ ЛЕГИСЛАТИВАЛЕГИСЛАТИВА ЛИНКОВИЛИНКОВИ УСЛУГИУСЛУГИ МЕДИА ЦЕНТАРМЕДИА ЦЕНТАР

2015

Февруари
Март
Април
Мај
Јуни
Јули
Август
Септември
Октомври
Ноември
Декември

2016

2017

2018

2019

2020

2021

2022

2023

Дневни билтени

 На 13.11.2023 во 15.00 часот во с.Мала Речица, тетовско, полициски службеници од
Одделот за криминалистичка полиција – Сектор за недозволена трговија со дрога,
оружје и опасни материи при МВР во содејство со полициски службеници од
Одделението за недозволена трговија со дрога и оружје при СВР Тетово го лишиле од
слобода Б.А.(55) од с.Мала Речица. При претрес во неговиот дом, извршен со судска
наредба, биле пронајдени и одземени пиштол „Берета“, револвер, повеќе куршуми со
различен калибар и повеќе делови за пиштол и ловечка пушка. Додека, при претрес во
неговото возило „сузуки“ со тетовски регистарски ознаки биле пронајдени и одземени
ловечка пушка, повеќе патрони со различен калибар и други предмети.
Лицето било задржано во полициска станица и по целосно документирање на случајот
против него ќе биде поднесена соодветна пријава.

На 13.11.2023 во 19.30 часот во кичевското село Горно Строгомиште, полициски
службеници од Полициската станица Кичево го привеле Х.Ф.(44) од истото село. Тој бил
баран со потерница врз основа на наредба од Основниот суд во Кичево за издржување
затворска казна од една година и шест месеци за сторено кривично дело „неовластено
производство и пуштање во промет на наркотични дроги, психитропни супстанци
прекурсори“ по член 215 од Кривичниот законик. Лицето е спроведено во Казнено -
поправната установа Затвор Идризово за издржување на казната.

На 13.11.2023 во 10.00 во Велес, полициски службеници од СВР Велес го лишиле од
слобода А.Ш.(43) од Велес. При претрес во неговиот дом, извршен со судска наредба,
биле пронајдени и одземени марихуана и дигитална вага. Лицето било приведено во
полициска станица и за настанот бил известен јавен обвинител. По целосно
документирање на случајот против него ќе биде поднесена соодветна пријава.

Денеска (14.11.2023) во с.Ласкарци, скопско, полициски службеници од Единицата за
недозволена трговија со дрога и оружје при СВР Скопје го лишиле од слобода Х.Б. (34)
од село Ласкарци. При претрес во неговиот дом, извршен со судска наредба, биле
пронајдени и одземени пиштол, две рамки за пиштол и куршуми. Лицето е приведено во
полициска станица и по целосно документирање на случајот против него ќе биде
поднесена соодветна пријава.

На 13.11.2023 во 15.00 часот во Велес, полициски службеници од СВР Велес го лишиле
од слобода О.Ѓ.(43) од Велес. При претрес во неговиот дом, извршен со судска наредба,
биле пронајдени и одземени марихуана, дигитална вага и пари во различни апоени.
Лицето било приведено во полициска станица и за настанот бил известен јавен
обвинител. По целосно документирање на случајот против него ќе биде поднесена
соодветна пријава.

Денеска (14.11.2023) во 00.20 часот на подрачјето на Карпош, полициски службеници
од Единицата за интервентна полиција при СВР Скопје го лишиле од слобода М.Д.(36) од
Скопје затоа што кај него била пронајдена и одземена кафеава прашкаста материја. По
целосно документирање на случајот ќе следува соодветен поднесок.

На 13.11.2023 во 21.40 часот во струшкото село Велешта, полициски службеници од
полициското одделение во селото ги лишиле од слобода М.Л.(24) од селото Радолишта,
В.В.(23) од с.Велешта и У.П.(23) од с.Велешта. При преглед во паркирано возило
„мерцедес“, во кое тие се наоѓале, полициските службеници пронашле и одзеле
марихуана. По целосно документирање на настанот, ќе биде поднесена соодветна
пријава.

На 13.11.2023 во 11.50 часот во Полициското одделение Новаци, Љ.Б.(54) од
с.Добрушево, битолско, пријавил дека во дворот од неговата куќа пронашол
минофрлачка граната калибар 62мм од Првата светска војна. Пиротехничар од
Дирекцијата за заштита и спасување Битола ја подигнал експлозивната направа за
понатамошна постапка.

На 13.11.2023 во 11.40 часот во ОВР Прилеп било пријавено дека во атар на с.Пашино
Рувци, прилепско, била пронајдена артилериска граната. Од увидот било констатирано
дека се работи за артилериска граната од 105мм од Првата светска војна. Гранатата
била безбедно подигната од стручно лице од Дирекцијата за заштита и спасување.

На 14.11.2023 во село Кучица, општина Карбинци, полициски службеници од СВР Штип
го лишиле од слобода Т.Б.(44) од село Кучица. При претрес во неговиот дом, извршен со
судска наредба од полициски службеници од Отсекот за недозволена трговија со дрога и
оружје во неговиот дом, била пронајдена и одземена ловечка пушка без соодветна
документација. По комплетирање на случајот, против Т.Б. ќе биде поднесена соодветна
кривична пријава.

На 13.11.2023 во Прилеп, полициски службеници од СВР Битола - ОВР Прилеп, врз
основа на наредба од Основен суд Прилеп, извршиле претрес во домот на П.Р.(57) од
Прилеп. При претресот пронајдена била воздушна пушка без потврда за поседување. По
документирање на случајот ќе биде поднесен соодветен поднесок.

Секторот за внатрешни работи Скопје во текот на вчерашниот ден (13.11.2023)
продолжи со контролите во областа на сообраќајот. На територија на град Скопје
изречени се вкупно 241 мерка, меѓу кои за возење повеќе од дозволената брзина 45
санкции, 22 мерки за возење без возачка дозвола, девет санкции за технички
неисправни и нерегистрирани возила. Изречени се 17 мерки за користење мобилен
телефон при возење, 29 санкции за некористење сигурносен појас, пет мерки за четири
санкции за минување на затворен сигнал (црвено светло)...

На подрачјето на СВР Тетово, вчера (13 ноември) од 10.00 до 14.00 часот спроведена е
акциска контрола на возачите – дали и колку ги почитуваат нивните обврски кон
пешаците. При контролата биле откриени и санкционирани вкупно 45 прекршоци (ТЕ-31
и ГВ-14), од кои најголемиот број се однесувале на непропуштање на пешаците на
обележани премини, како и на недавање предност на оние пешаци кои веќе започнале
да ги преминуваат улиците. На возачите-прекршители изготвени им се законски
предвидените поднесоци со парични глоби кои се движат од 200 до 250 евра. Оние кои
се санкционирани со глоба од 250 евра ќе се соочат и со мерка времено одземање на
возачките дозволи од три месеци до една година. При контролата, исто така,
санкциониран е и 1 (ТЕ) друг вид сообраќаен прекршок. На подрачјето на СВР Тетово,
вчера од 08.00 до 20.00 часот биле санкционирани и вкупно 16 пречекорувања на
максимално дозволената брзина надвор од населено место (ТЕ-7 и ГВ-9), од кои 1 (ТЕ)
за повеќе од 70 километри на час. Во вчерашните контролни активности санкционирани
се и 70 други видови сообраќајни прекршоци (ТЕ-45 и ГВ-25). Најголемиот број од овие
прекршоци се однесувале на управување на возила без положен возачки испит и
валидна дозвола за тоа, непрописно, односно погрешно паркирање, користење на
неатестирани фолии на стаклата и други.

На 13.11.2023 во 14.00 часот во СВР Куманово било пријавено дека на крстосница од
ул.„Борис Кидрич“ и излез од паркинг простор во Куманово, патничко моторно возило
„јагуар“ со охридски регистарски ознаки удрило во М.И.(38) од Куманово, по што М.И. го
напуштил местото. Во несреќата пешакот се здобил со тешки телесни повреди,
констатирани во Општата болница Куманово. Извршен бил увид од увидна екипа од СВР
Куманово и се преземаат мерки за расчистување на случајот.

На 13.11.2023 во 14.00 часот во СВР Тетово било пријавено дека на улица „Љуботенска“
во Тетово, патничко моторно возило „фолксваген бора“ со тетовски регистарски ознаки,
управувано од 81-годишниот тетовец С.Х., удрило во велосипед управуван од 72-
годишниот тетовец Ш.М.. Во несреќата, велосипедистот се здобил со тешки телесни
повреди констатирани во тетовската Клиничка болница. На местото на несреќата увид
извршила екипа од СВР Тетово.

На 13.11.2023 во 20.50 часот во Полициската станица Драчево, А.Б.(46) од Скопје,
пријавил дека на ул.„Иван Хаџиниколов“ бил каснат од куче скитник.

На 13.11.2023 во 19.35 часот во ОВР Македонски Брод, Б.М.(47) од с.Брест, општина
Македонски Брод, пријавил дека на ул.„Маршал Тито“ бил каснат од куче скитник.

На 13.11.2023 во 12.00 часот во ОВР Прилеп, А.М.(31) од Прилеп пријавил дека на ул.
„Браќа Ламески“ во Прилеп неговата малолетна ќерка била касната од куче скитник.

На 13.11.2023 во 15.10 часот во ОВР Прилеп, М.М.(52) од Прилеп пријавила дека на ул.
„11 Октомври“ во Прилеп била касната од куче скитник.

На 14.11.2023 во 12.20 часот во Скопје полициски службеници од Оперативен тим
потраги при СВР Скопје го лишија од слобода С.Е. (23) од с.Грчец, скопско, кој бил
баран со потерница по наредба на КПУ Затвор Скопје, а во врска со чл.215 од КЗ на РСМ
осуден на казна затвор во траење од три години. С.Е. ќе биде предаден на надлежната
казнено поправна установа.

На 14.11.2023 во Прилеп, полициски службеници од СВР Битола-Надворешната
канцеларија за криминалистички работи при ОВР Прилеп го лишиле од слобода Д.Н.(45)
од Прилеп. При претрес во неговиот дом, извршен со судска наредба, биле пронајдени и
одземени марихуана и прашкаста материја. Лицето било приведено во полициска
станица и по целосно документирање на случајот против него ќе биде поднесена
соодветна пријава.

На 14.11.2023 околу 05.15 часот во СВР Скопје било пријавено дека на улица „МАНАПО“
во Скопје настанал пожар во патничко возило „сеат леон“ со скопски регистарски
ознаки, сопственост на С.Р.(26) од Скопје. Пожарот бил изгаснат од екипа на Бригадата
за противпожарна заштита Скопје, а повредени лица нема. Увид бил извршен.

Во текот на вчерашниот ден (13.11.2023) Министерството за внатрешни работи спроведе
засилена акциска контрола на територијата на Република Северна Македонија за
санкционирање на возила кои се движат со брзина поголема од дозволената, при што
санкционирани се 171 возач. Од нив две возила се движеле со брзина над 50 километри
на час повеќе од дозволеното, а едно возило се движело со дури над 70 километри на
час повеќе од дозволената брзина. Притоа 99 возила ја пречекориле брзината во
населено место, а 72 надвор од населено место.

На 13.11.2023 во 22.20 часот во СВР Скопје, М.К.В.(41) од Скопје пријавила дека во
двор на основно училиште на подрачје на Чаир, нејзината малолетна ќерка била
физички нападната од неколку други малолетнички. Се преземаат мерки за
расчистување на случајот.

На 13.11.2023 во 21.50 часот во СВР Скопје, К.С.(33) од Скопје пријавил дека пред
зграда на подрачје на Центар, поради претходни недоразбирања, Т.М. пукал со пиштол
кон него, но не го погодил. Увид бил извршен и се преземаат мерки за расчистување на
настанот.

На 13.11.2023 во 13.00 часот во СВР Битола, 37-годишна жена од Битола пријавила дека
нејзиниот поранешен сопруг Т.С. ја допирал по телото нивната малолетна ќерка. Се
преземаат мерки за расчистување на случајот.

На 13.11.2023 во 21.50 часот во СВР Куманово, М.Д. (31) од Куманово пријавил дека на
улица „Иво Лола Рибар“ неговиот малолетен син бил каснат од куче скитник.

На 13.11.2023 во 12.00 часот во Полициската станица Драчево Ц.К.(70) од Скопје
пријавила дека на ул.„Иван Хаџиниколов“ била касната од куче скитник.

На 13.11.2023 во 13.00 часот во СВР Тетово, 69 - годишниот гостиварец С.Т. пријавил
дека на улица „Браќа Ѓиновски“ во Гостивар бил каснат од куче скитник.

Денеска (14.11.2023) во 08.10 часот во СВР Скопје, И.Т. од Скопје пријавил дека околу
07.40 часот на подрачјето на Карпош бил физички нападнат од С.Л.. Се преземаат мерки
за расчистување на случајот.

На 13.11.2023 во 20.00 часот во СВР Скопје, Р.З.(28) од Скопје пријавил дека околу
18.30 часот во близина на Градскиот трговски центар, едно лице со закана му одзело
чанта со пари и други документи. Се преземаат мерки за расчистување на случајот.

На 13.11.2023 во 09.00 часот во СВР Скопје, Б.Д.(31) од Скопје пријавил дека на
12.11.2023 околу 19.45 часот на подрачјето на Карпош бил физички нападнат од Д.Н. и
уште едно лице, кои употребиле и тврд предмет. Се преземаат мерки за расчистување
на случајот.

На 13.11.2023 во 14.00 часот во СВР Скопје, А.Ј.(40) од Скопје пријавила дека околу
13.05 часот пред угостителски објект на подрачјето на Карпош, по претходно
недоразбирање, нејзиниот син бил физички нападнат од едно лице. Се преземаат мерки
за расчистување на случајот.

Денеска (14.11.2023) околу 10.05 часот во СВР Скопје било пријавено дека 55 -
годишна жена паднала од висина во ГТЦ. Лицето е пренесено во Ургентен центар „Мајка
Тереза“.

На 13.11.2023 околу 19.30 часот во СВР Скопје, лекар од Клиниката за гинекологија и
акушерство Скопје пријавил дека кај нив на преглед дошла 18-годишна ученичка од
средно училиште на подрачје на Карпош. Според пријавеното, 55-годишен хаусмајстор
во училиштето ја допирал по телото и таа го пријавила случајот кај психологот во
училиштето. Се преземаат мерки за расчистување на случајот.

СВР Штип поднесе кривична пријава против С.Х.(28) од Кочани, со живеалиште во
Скопје, поради постоење основи на сомнение за сторено кривично дело ,,неовластено
производство и пуштање во промет наркотични дроги, психотропни супстанци и
прекурзори“. Пријавениот - осуденик во Казнено-поправната установа Штип,
организирал набавка на марихуана и таблети заради продажба на осуденици во
установата. На 08.06.2023, при преглед на пакет, кој пристигнал за пријавениот, биле
пронајдени и одземени таблети и марихуана.

СВР Скопје поднесе кривична пријава против Д.П.(20) од Скопје поради постоење
основи на сомнение за сторени кривични дела „неовластено производство и пуштање во
промет на наркотични дроги, психотропни супстанци и прекурзори“ и „овозможување на
употреба наркотични дроги“. На 03.10.2023, полициски службеници извршиле претрес
во домот на пријавениот, при што биле затекнати три лица од Скопје кои изјавиле дека
се дојдени за да користат дрога. Исто така, при претресот биле пронајдени и одземени
амфетамин и семки од растението канабис.

СВР Скопје поднесе кривична пријава против Д.Р.(31) и М.Д.(30), двајцата од Скопје,
поради постоење основи на сомнение за сторено кривично дело „неовластено
производство и пуштање во промет на наркотични дроги, психотропни супстанци и
прекурзори“. На 11.09.2023 во Скопје, полициски службеници извршиле претрес на
напуштена просторија, која ја користеле пријавените, при што била пронајдена и
одземена марихуана.

Надворешната канцеларија за криминалистички работи Гостивар поднесе кривична
пријава против В.С.(40) од Гостивар поради постоење основи на сомнение за сторено
кривично дело „неовластено производство и пуштање во промет на наркотични дроги и
психотропни супстанци и прекурзори“. На 10.02.2023, полициски службеници извршиле
претрес во домот на пријавената, при што пронашле и одзеле хероин.

Надворешната канцеларија за криминалистички работи Гостивар поднесе кривична
пријава против Б.Х.(20) од Скопје поради постоење основи на сомнение за сторено
кривично дело „неовластено производство и пуштање во промет на наркотични дроги и
психотропни супстанци и прекурзори“. На 30.07.2022 на наплатна станица Гостивар –
Тетово, полициски службеници извршиле преглед на патничко возило „рено твинго“, при
што кај пријавениот, кој бил сопатник, била пронајдена и одземена марихуана.

Надворешната канцеларија за криминалистички работи Гостивар поднесе кривична
пријава против правно лице од село Врапчиште, гостиварско, Ф.М. од Република
Албанија - сопственик и управител на правното лице и М.М.(54) од Гостивар поради
постоење основи на сомнение за сторено кривично дело по Закон за контрола на опојни
дроги и психотропни супстанции. Во периодот од 18.12.2020 до 04.10.2023 на дел од
катастарска парцела во Врапчиште, на површина од 3646 метри квадратни, пријавените
извршиле незаконски дејствија во врска со процесот на садење и одгледување на
растението канабис за медицински цели. На 23/24.08.2023, при претрес во фабриката и
халите на пријавеното правно лице, биле пронајдени и одземени 498 алуминиумски
вреќи со чист сув цвет од растението канабис со вкупна ежина од 1.985,705 килограми,
10 семки од растението канабис, 58 вреќи со неисчистен сув цвет од канабис со вкупна
тежина од 677,65 килограми и картонски кутии со био маса -отпад во вкупна тежина од
1.975,25 килограми. Додека, пак на наведената парцела биле пронајдени и одземени
2.898 засадени стебла од растението канабис, за кои од комисијата и овластен геодет
било констатирано се засадени без соодветна документација, односно не поседувале
дозвола за проширување на наведената катастарска парцела.

Надворешната канцеларија за криминалистички работи Гостивар поднесе кривична
пријава против правно лице од село Врапчиште, гостиварско и А.К. од Република
Албанија, сопственик и управител на правното лице, поради постоење основи на
сомнение за сторено кривично дело по Законот за контрола на опојни дроги и
психотропни супстанции. Во периодот од мај 2022 до август 2023 година, пријавените
постапиле спротивно на законските одредби предвидени со Законот за контрола на
опојни дроги и психотропни супстанци во однос на процесот на одгледување растението
канабис за медицински цели. На 11.08.2023, при претрес во правното лице, било
констатирано дека во правното лице се одгледувало растението канабис за медицински
цели во услови спротивно на прописите предвидени во законските одредби, а при увид
во документацијата од правното лице, комисијата констатирала дека пријавениот А.К.
делумно и нецелосно ги пријавувал настанатите промени при одгледување на канабис и
дека во правниот субјект не се водела соодветна евиденција за настанати промени-
известувања за број на собрани стебла и влажна маса по завршена берба, како и
пакување на финален производ. Притоа, биле пронајдени и одземени се 2.746 стебла од
растението канабис, кои биле посадени на отворено без соодветна атмосферска
заштита. Додека, пак, при увид во сеф собата на правното лице биле пронајдени и
одземени се 327,3 килограми сув цвет од канабис, необележан и непрописно спакуван
во големи алуминиумски ќеси, а пријавениот имал пријавено само 304 килограми сув
цвет, со што било констатирано дека има вишок на неевидентирани и непријавени 23,3
килограми сув цвет. Исто така, во ходникот на халата во правниот субјект биле
пронајдени и 576 исушени мали садници и 51 црна вреќа со остатоци листови и гранки
од канабис.

СВР Штип поднесе кривична пријава против В.И.(51) од Кочани поради постоење основи
на сомнение за сторено кривично дело ,,недозволено изработување, држење и тргување
со оружје, муниција или распрскувачки материи“. Пријавениот - осуденик во Казнено-
поправната установа Затвор Струмица, на 30.07.2023 во договор со друг осуденик
набавил пиштол „Застава М84-Шкорпион“ калибар 7,65 мм и 21 куршум со калибар 7,65
мм., кои истиот ден во Штип биле пронајдени кај него при преглед извршен од
полициски службеници.

Надворешната канцеларија за криминалистички работи Гостивар поднесе кривична
пријава против Х.С.(68) од Гостивар поради постоење основи на сомнение за сторено
кривично дело ,,даночно затајување“. Во текот на 2023 година, при извршени проверки
на правно лице - сопственост на пријавениот, било констатирано дека трансакциската
сметка била претходно блокирана поради неплатен ДДВ, а пријавениот во повеќе
наврати во текот на минатата и тековната година примал парични средства на
трансакциска сметка од друго правно лице, исто така, во негова сопственост, со што го
оштетил буџетот на РСМ за износ од 6.186.050 денари.

